
Հիմք ընդունելով «Նորմատիվ իրավական ակտերի մասին» օրենքի 33-րդ և 

34-րդ հոդվածները՝ Հայաստանի Հանրապետության կառավարությունը                   

ո ր ո շ ու մ    է. 

1. Հայաստանի Հանրապետության կառավարության 2025 թվականի 

ապրիլի 17-ի «Անհատական լիցենզիայի և անցումային անհատական լիցենզիա 

ստանալու հայտերի ձևերը, անհատական լիցենզիայի և անցումային անհա-

տական լիցենզիա ստանալու համար անհրաժեշտ փաստաթղթերի ցանկը, 

անհատական լիցենզիայի և անցումային անհատական լիցենզիայի ձևերը, դրանց 

տրամադրումը մերժելու հիմքերը և կարգը, տրամադրման և գործողության 

ժամկետի երկարաձգման կարգը սահմանելու մասին» N 437-Ն որոշման մեջ 

կատարել հետևյալ փոփոխությունները. 

1 N 1 հավելվածի 1-ին և 3-րդ կետերում, 7-րդ կետի 9-րդ ենթակետում, 9-րդ 

և 18-րդ կետերում, ինչպես նաև N 2 հավելվածի N 2 ձևով սահմանված հայտի 9-րդ 

կետում հետբուհական ուսուցում բառերը փոխարինել հետավարտական 

ուսումնառություն բառերով. 

2 N 1 հավելվածի 5-րդ կետի 5-րդ և 15-րդ կետի 4-րդ ենթակետերում, 21-րդ 

կետում, ինչպես նաև N 2 հավելվածի N 1 ձևով սահմանված հայտի 5-րդ կետում 

հետբուհական բառը փոխարինել հետավարտական բառով: 

2. Սույն որոշումն ուժի մեջ է մտնում պաշտոնական հրապարակմանը 

հաջորդող օրվանից։ 

